
GOUVÈNÈ CUOMO ANONSE Sesyon Fòmasyon Gratis sou Naloxòn Atravè Eta New York 

 

Patisipan yo pral aprann kijan pou yo bay medikaman kont ovèdòz epi pral resevwa yon kit sekou 

gratis nan Sant Tretman pou Entoksikasyon OASAS 

 

Gouvènè Andrew M. Cuomo jodi a te anonse gen 12 Sant Tretman Depandans ak Dwòg (ATC) nan Sèvis 

Abi Konsomasyon Sibstans ak Alkòl (OASAS) nan kominote atravè Eta a ki pral ofri sesyon fòmasyon sou 

prevansyon ovèdòz opyase. Patisipan pral aprann kijan pou yo rekonèt yon ovèdòz, sa pou fè pandan 

yon ovèdòz, kijan pou pote sekou respirasyon pandan yon ovèdòz ak kijan pou bay naloxòn. Lè 

fòmasyon an fini, patisipan yo pral sètifye pou bay naloxòn epi pral resevwa yon kit sekou naloxòn 

gratis. Sesyon fòmasyon yo, nan kad efò Eta New York pou ede sila yo kap goumen ak entoksikasyon 

opyase ak ewoyin, gratis epi ouvri pou piblik jeneral la ak sekouris yo.  

 

“Pou yon moun soti anba entoksikasyon ewoyin ak opyase sa mande pou kominote a mete ansanm epi 

pare nan chak nivo, epi naloxòn se yon zouti enpòtan nan lit sa,” te deklare Gouvènè Cuomo. “Fòmasyon 

kòmsadwa pral garanti fanmi, manm kominote ak sekouris ki nan premye liy swen yo bay medikaman 

nan yon mannyè efikas san danje. M ankouraje tout moun ki kapab pou yo enskri pou yo ka sove lavi- 

anpil ladan yo, jèn yo.” 

 

Entoksikasyon ewoyin ak opyase tounen yon pwoblèm ijan kap grandi nan kominote yo atravè Eta a ak 

peyi a, avèk yon enpak ki pi gwo pami moun ki pi jèn yo. Nan lane 2013, te genyen 89.269 ka admisyon 

pou tretman ewoyin ak opyase sou preskripsyon nan Eta New York sèlman, yon ogmantasyon parapò ak 

63.793 nan lane 2004. Pandan menm peryòd sa a, dwòg la te touche tou nan yon mannyè egzajere 

Nouyòkè yo ki gen laj ant 18 a 24 lane. Sou plan nasyonal, jiska 467.000 moun te rapòte yo te pran 

ewoyin oswa soufri ak entoksikasyon ewoyin nan lane 2012. 

 

OASAS sipèvize youn nan pi gwo rezo sèvis entoksikasyon peyi a ak plis pase 1.600 pwogram 

prevansyon, tretman ak reyablitasyon. Pwogram tretman OASAS ede apeprè 100.000 moun nenpòt ki 

jou ak plis pase 240.000 moun diferan chak ane. Pou enskri pou yon sesyon fòmasyon sou naloxòn nan 

yon OASAS ACT tou pre ou, ale sou http://www.oasas.ny.gov/atc/ATCherointraining.cfm. 

Gouvènè Andrew M. Cuomo te siyen nan mwa jen lejislasyon ki kreye pou konbat epidemi ewoyin ak 

opyase kap grandi nan kominote yo nan Eta a. Lejislasyon an gen ladann nouvo pwogram ak refòm 

asirans pou amelyore opsyon tretman pou moun yo kap soufri ak entoksikasyon ewoyin ak opyase; mezi 

pou ranfòse penalite ak pou mete anplas zouti anplis pou lapolis ka aji ak plis fòs kont distribisyon 

medikaman ilegal; soutni kanpay pou plis sansibilizasyon piblik pou prevni abi medikaman; dispozisyon 

pou asire itilizasyon kòmsadwa ak san danje naloxòn. 

 

Entoksikasyon se yon maladi kwonik epi Nouyòkè bezwen konnen gen èd ak espwa ki disponib pou yo. 

Moun ka jwenn èd lè yo rele nimewo gratis, 24 sou 24, 7 jou sou 7 HOPEline Eta New York la nan 1-877-

8-HOPENY. Pou jwenn plis enfòmasyon, ale sou http://www.oasas.ny.gov. 

